ԱՄՓՈՓԱԹԵՐԹ
«Հայաստանի Հանրապետության արտակարգ իրավիճակների նախարարության «Արտակարգ իրավիճակների բնագավառում ծրագրերի իրականացման գրասենյակ» պետական հիմնարկի գործունեությունը դադարեցնելու և Հայաստանի Հանրապետության կառավարության 2011 թվականի դեկտեմբերի 29-ի N 1910-Ն որոշումն ուժը կորցրած ճանաչելու մասին» Հայաuտանի Հանրապետության կառավարության որոշման նախագծի կապակցությամբ Հայաստանի Հանրապետության շահագրգիռ պետական մարմինների և Հայաստանի Հանրապետության արդարադատության նախարարության առարկությունների ու առաջարկությունների կապակցությամբ
	N
	Առարկության, առաջարկության հեղինակը, գրության ամսաթիվը, համարը
	Առարկության, առաջարկության բովանդակությունը
	Եզրակա-ցություն
	Կատարված փոփոխությունը

	1.
	ՀՀ ֆինանսների նախարար
2016-10-20

N 01/82-2/23963-16
	1. Նախագծի 1-ին կետով նախատեսվում է լուծարել «Արտակարգ իրավիճակների բնագավառում ծրագրերի իրականացման գրասենյակ» պետական հիմնարկը, սակայն հետագա կետերով ԾԻԳ-ի լուծարման գործընթացի հետ կապված որևէ կարգավորում նախատեսված չէ: Այդ կապակցությամբ, հիմք ընդունելով ՀՀ կառավարության 2011թ. դեկտեմբերի 29-ի «Հայաստանի Հանրապետության արտակարգ իրավիճակների նախարարության «Արտակարգ իրավիճակների բնագավառում ծրագրերի իրականացման գրասենյակ» պետական հիմնարկ ստեղծելու և դրա կանոնադրությունն ու կառուցվածքը հաստատելու մասին» N 1910-Ն որոշմամբ հաստատված N 1 հավելվածի 31-33-րդ կետերի պահանջները (Գլուխ VI. Հիմնարկի գործունեության դադարումը), առաջարկում ենք վկայա​կոչված կետերի բովանդակությանը համապատասխան լրացումներ կատարել նախագծում:

2. Միաժամանակ, անհրաժեշտ է հանել նախագծի 2-րդ և 3-րդ կետերը, քանի որ ՀՀ Ազգային Ժողովի քննարկմանը ներկայացված ՀՀ 2017 թվականի պետական բյուջեի մասին ՀՀ օրենքի նախագծում հնարավոր չէ կատարել փոփոխություն ՀՀ կառավարության որոշմամբ, իսկ ՀՀ 2016 թվականի պետական բյուջեով ԾԻԳ-ի պահպանման ծրագրի գծով տնտեսված միջոցների գծով ՀՀ պետական բյուջեում վերաբաշխում կատարելու հարցը հնարավոր է քննարկել ԾԻԳ-ի գործունեության դադարեցման հետ կապված գործընթացի ավարտից հետո: 

3. Ինչ վերաբերում է ՀՀ կառավարության պահուստային սերվերային տնտեսության էլեկտրաէներգիայի ծախսի դիմաց վճարումների կատարման հետ կապված հարցին, ապա այդ կապակցությամբ առաջարկություն հնարավոր է տալ համապատասխան հաշվարկ-հիմնավորումներ ներկայացնելու դեպքում:
	1. Ընդունվել է
2. Ընդունվել է

3. Ընդունվել է
	1. Կատարվել են լրացումներ
2. Նախագծի 2-րդ կետը հանվել է, 3-րդ կետը վերախմբագրվել է:
3. Նախագիծը վերախմբագրվել է: Համապատասխան հաշվարկ-հիմնավորումները կներկայացվեն սահմանված կարգով:

	2.
	ՀՀ ֆինանսների նախարար
2016-11-01
N 01/11-1/24691-16
	1. Նախագծի 1-ին կետը, որով նախատեսվում է դադարեցնել Հայաստանի Հանրապետության արտակարգ իրավիճակների նախարարության «Արտակարգ իրավիճակների բնագավառում ծրագրերի իրականացման գրասենյակ» պետական հիմնարկի (այսուհետ` Պետական հիմնարկ) գործունեությունը, ուժի մեջ է մտնելու պաշտոնական հրապարակմանը հաջորդող օրվանից: Սակայն, Նախագծի 2-րդ կետով նախատեսվում է սահմանել, որ Պետական հիմնարկի գործունեությունը համարվում է դադարած 2017 թվականի հունվարի 1-ից: Հետևաբար, Նախագծի 1-ին և 2-րդ կետերի միջև առկա հակասությունից խուսափելու նպատակով` առաջարկում ենք խմբագրել վերը նշված կետերը:
Միաժամանակ, Նախագծի 3-րդ կետի 3-րդ ենթակետով նախատեսվում է համապատասխան հանձնարարական տալ ՀՀ արտակարգ իրավիճակների նախարարին որոշումն ուժի մեջ մտնելուց հետո 10-օրյա ժամկետում Հայաստանի Հանրապետության օրենսդրությամբ սահմանված կարգով ապահովելու Պետական հիմնարկի գործունեության դադարեցման արդյունքում Հայաստանի Հանրապետության արդարադատության նախարարության աշխատակազմի իրավաբանական անձանց պետական ռեգիստրի գործակալությունում հաշվառումից այն հանելու գործընթացը: Վերը նշվածի կապակցությամբ առաջարկում ենք հաշվի առնել Նախագծի 2-րդ կետը, որով Պետական հիմնարկի գործունեությունը նախատեսվում է դադարած համարել 2017 թվականի հունվարի 1-ից:

Բացի այդ, հաշվի առնելով, որ ՀՀ կառավարության 2010 թվականի հոկտեմբերի 7-ի թիվ 1369-Ն որոշման հավելվածի 42-րդ կետի համաձայն հիմնարկի լուծարման ժամկետը չի կարող պակաս լինել երկու ամսից` առաջարկում ենք վերանայել Նախագծի 2-րդ կետով նախատեսված Պետական հիմնարկի գործունեության դադարման ժամկետը, քանի որ լավագույն դեպքում Նախագիծը ՀՀ կառավարության քննարկմանը կներկայացվի ՀՀ կառավարության առաջիկա նիստին և ուժի մեջ կմտնի պաշտոնական հրապարակման հաջորդող օրվանից: Միաժամանակ, պարզ չէ լուծարման գործընթացը մինչև 2017 թվականի հունվարի 1-ը չավարտելու դեպքում պետական բյուջեից լրացուցիչ միջոցների հատկացման անհրաժեշտություն կառաջանա, թե` ոչ: 

2. Հիմք ընդունելով «Պետական կառավարչական հիմնարկների մասին» ՀՀ օրենքի 4-րդ հոդվածը` առաջարկում ենք Նախագծի 4-րդ կետում «նախարարությանը» բառը փոխարինել «նախարարության աշխատակազմ» պետական կառավարչական հիմնարկին» բառերով:
3. Նախագծի 2-րդ կետով սահմանվում է, որ Պետական հիմնարկի գործունեությունը համարվում է դադարեցված 2017 թվականի հունվարի 1-ից: Հաշվի առնելով, որ նշված ժամկետում 2016 թվականի բյուջետային տարին արդեն իսկ ավարտված կլինի` առաջարկում ենք հանել Նախագծի 5-րդ կետը, որով հանձնարարվում է ներկայացնել առաջարկություն ՀՀ 2016 թվականի պետական բյուջեում վերաբաշխում կատարելու վերաբերյալ: 
4. Միևնույն ժամանակ, հաշվի առնելով, որ Պետական հիմնարկի կանոնադրությունն ու կառուցվածքը հաստատվել է ՀՀ կառավարության 2011 թվականի դեկտեմբերի 29-ի թիվ 1910-Ն որոշմամբ` առաջարկում ենք Նախագծով ուժը կորցրած ճանաչել վերոնշյալ որոշումը:
	1. Ընդունվել է
2. Ընդունվել է

3. Չի ընդունվել

4. Ընդունվել է
	1. Կատարվել են փոփոխություններ
2. Կատարվել է փոփոխություն

3. Նախագծով նախատեսվում է 2016 թվականի պետական բյուջեում վերաբաշխում կատարելու հարցը քննարկել և ներկայացնել առաջարկություն ոչ թե հիմնարկի գործունեությունը դադարեցնելուց, այլ որոշումն ուժի մեջ մտնելուց հետո 15-օրյա ժամկետում:
4. Կատարվել է լրացում


	3.
	ՀՀ արդարադատութ-յան նախարար
2016-10-18
N 01/14/13210-16
	1. Նախագծում անհրաժեշտ է նախատեսել. 

1/ ՀՀ կառավարության 2011 թվականի դեկտեմբերի 29-ի թիվ 1910-Ն որոշումն ուժը կորցրած ճանաչելու վերաբերյալ դրույթ՝ նկատի ունենալով, որ այն վերաբերում է Հայաստանի Հանրապետության արտակարգ իրավիճակների նախարարության «Արտակարգ իրավիճակների բնագավառում ծրագրերի իրականացման գրասենյակ» պետական հիմնարկ ստեղծելուն, դրա կանոնադրությունն ու կառուցվածքը հաստատելուն: Այդ առումով վերոնշյալ հիմնարկը լուծարելու դեպքում պետք է դադարեցվի այն ակտի գործողությունը, որով այն ստեղծվել է՝ համաձայն «Իրավական ակտերի մասին» ՀՀ օրենքի 72-րդ հոդվածի պահանջների:
2/ Կազմակերպության գործունեության դադարման և լուծարային հանձնաժողով ստեղծելու վերաբերյալ դրույթներ՝ համաձայն  ՀՀ կառավարության 2011 թվականի դեկտեմբերի 29-ի թիվ 1910-Ն որոշման 1-ին հավելվածի 32-րդ կետի պահանջների, որոնց համաձայն հիմնարկի հիմնադիրը կազմակերպության գործունեության դադարման մասին որոշմամբ նաև նշանակում է լուծարային հանձնաժողով, սահմանում լուծարման կարգն ու ժամկետները: Հիմնարկի լուծարման ժամկետը չի կարող պակաս լինել երկու ամսվանից:

2. Նախագիծն անհրաժեշտ է համաձայնեցնել ՀՀ ֆինանսների նախարարության հետ:
	1/Ընդունվել է

2/ Ընդունվել է

2. Ընդունվել է
	1/ Կատարվել են լրացումներ

2/ Կատարվել են լրացումներ

2. Նախագիծը համաձայնեցվել է ՀՀ ֆինանսների նախարարության հետ:

	4.
	ՀՀ արդարադատութ-յան նախարար
2016-11-01

N 01/14/13944-16
	1. Նախագծում անհրաժեշտ է նախատեսել ՀՀ կառավարության 2011 թվականի դեկտեմբերի 29-ի թիվ 1910-Ն որոշումն ուժը կորցրած ճանաչելու վերաբերյալ դրույթ՝ նկատի ունենալով, որ այն վերաբերում է Հայաստանի Հանրապետության արտակարգ իրավիճակների նախարարության «Արտակարգ իրավիճակների բնագավառում ծրագրերի իրականացման գրասենյակ» պետական հիմնարկ ստեղծելուն, դրա կանոնադրությունն ու կառուցվածքը հաստատելուն: Այդ առումով վերոնշյալ հիմնարկի գործողությունը դադարեցնելու դեպքում պետք է դադարեցվի նաև այն ակտի գործողությունը, որով այն ստեղծվել է՝ համաձայն «Իրավական ակտերի մասին» ՀՀ օրենքի 72-րդ հոդվածի պահանջների:
2. Նախագծի 1-ին և 2-րդ կետերն անհրաժեշտ է միացնել՝ նկատի ունենալով, որ երկու կետերի դրույթներն էլ վերաբերում են պետական հիմնարկի գործունեությունը դադարեցնելուն:

3. Նախագծի 3-րդ կետի 2-րդ ենթակետում «երկամսյա» բառից առաջ անհրաժեշտ է լրացնել «որոշումն ուժի մեջ մտնելուց հետո» բառերով:
4. Նախագիծն անհրաժեշտ է համաձայնեցնել ՀՀ ֆինանսների նախարարության և ՀՀ կառավարությանն առընթեր պետական գույքի կառավարման վարչության հետ:
	1. Ընդունվել է
2. Ընդունվել է

3. Ընդունվել է

4. Ընդունվել է
	1.Կատարվել են լրացումներ
2. Նախագիծը վերախմբագրվել է

3. Կատարվել է լրացում

4. Նախագիծը համաձայնեցվել ՀՀ ֆինանսների նախարարության և ՀՀ կառավարությանն առընթեր պետական գույքի կառավարման վարչության հետ:

	5.
	ՀՀ կառավարությանն առընթեր պետական գույքի կառավարման վարչության պետ

2016-10-18
N 01/13.2/5268-16
	1. Նախագծի անվանման մեջ «պետական հիմնարկը լուծարելու» բառերը փոխարինել «պետական հիմնարկի գործունեությունը դադարեցնելու» բառերով:
2. Նախագծի նախաբանում հղում կատարել «Պետական կառավարչական հիմնարկների մասին» ՀՀ օրենքի համապատասխան հոդված(ներ)ին: 

3. Նախագծի տեքստում «լուծարել» բառի փոխարինել օգտագործել «գործունեությունը դադարեցնել» բառը, իսկ «լուծարման արդյունքում» բառերի փոխարեն՝ «գործունեության դադարեցման արդյունքում» բառերը: 

4. Նախագծում նախատեսել կետ գործունեությունը դադարեցնող պետական հիմնարկի գույքի հանձնման-ընդունման վերաբերյալ՝ ներառելով այդ գույքի հաշվեկշռային արժեքները:  

5. Նախագծում լրացնել նոր կետեր հետևյալ խմբագրությամբ.
«4. Հայաստանի Հանրապետության արտակարգ իրավիճակների նախարարին՝
1) Հայաստանի Հանրապետության արտակարգ իրավիճակների նախարարության «Արտակարգ իրավիճակների բնագավառում ծրագրերի իրականացման գրասենյակ» պետական հիմնարկի գործունեության դադարեցման աշխատանքներն իրականացնելու նպատակով ստեղծել հանձնաժողով` դրա կազմում ընդգրկելով Հայաստանի Հանրապետության արտակարգ իրավիճակների նախարարության, Հայաստանի Հանրապետության ֆինանսների նախարարության, Հայաստանի Հանրապետության կառավարությանն առընթեր պետական գույքի կառավարման վարչության (այնուհետ՝ ըստ անհրաժեշտության) .......... ներկայացուցիչներին.

2) սույն որոշումն ուժի մեջ մտնելուց հետո՝ մեկամսյա ժամկետում ապահովել սույն որոշումից բխող գույքի հանձնման-ընդունման աշխատանքների կատարումը: 

6. Հայաստանի Հանրապետության արտակարգ իրավիճակների նախարարության «Արտակարգ իրավիճակների բնագավառում ծրագրերի իրականացման գրասենյակ» պետական հիմնարկի գործունեությունը համարվում է դադարած` սույն որոշումն ուժի մեջ մտնելուց երկու ամիս հետո:»:
	1. Ընդունվել է
2. Ընդունվել է

3. Ընդունվել է

4. Ընդունվել

է
5. Ընդունվել է
6. Ընդունվել է
	1. Կատարվել է փոփոխություն
2. Կատարվել է լրացում

3. Կատարվել են փոփոխություններ

4. «Արտակարգ իրավիճակների բնագավառում ծրագրերի իրականացման գրասենյակ» պետական հիմնարկը չունի իրեն տնօրինմանը հանձնված (ամրացված) ինքնուրույն հաշվեկշռային գույք:
5. Նախագծով նախատեսվում են լուծարման հանձնաժողով ստեղծելու և երկամսյա ժամկետում հիմնարկի գործունեության դադարեցման աշխատանքներն ավարտելու վերաբերյալ դրույթներ:
Միաժամանակ, ինչպես հիմնավորվում է սույն ամփոփաթերթի համապատասխան կետում, նախագծով գույքի հանձնման-ընդունման աշխատանքներ նախատեսված չեն (հիմնարկի տնօրինությանը հանձնված չէ գույք, հետևաբար` հիմնարկը չունի ինքնուրույն հաշվեկշռային գույք): 
6. Կատարվել է լրացում

	6. 
	ՀՀ ԿԱ պետական գույքի կառավարման վարչության պետ
2016-10-31

N 01/13.25/5535-16


	1. Համաձայն Հայաստանի Հանրապետության կառավարության 2010 թվականի հոկտեմբերի 7-ի N 1369-Ն որոշման 1-ին կետով հաստատված կանոնադրության 42-րդ կետի` հիմնարկի գործունեության դադարման ժամկետը չի կարող պակաս լինել երկու ամսվանից, ուստի անհրաժեշտ է նախագծի 2-րդ կետը խմբագրել համապատասխանեցնելով վերոնշյալին,

2. նախագծի 3-րդ կետի 1-ին ենթակետում «լուծարման հանձնաժողով» բառերը փոխարինել «հանձնաժողով» բառով,

3. որոշման նախագծում նախատեսել դրույթ, համաձայն որի պետական հիմնարկի գործունեության դադարեցման արդյունքում ազատված անշարժ գույքը պետք է հանձնվի ՀՀ կառավարությանն առընթեր պետական գույքի կառավարման վարչությանը:
	1.Ընդունվել է
2. Չի ընդունվել

3. Չի ընդունվել
	1. Կատարվել է փոփոխություն
2. Համաձայն ՀՀ կառավարության 2010թ. հոկտեմբերի 7-ի N1369-Ն որոշման 1-ին կետով հաստատված կանոնադրության 42-րդ կետի` հիմնարկի գործունեության դադարման մասին որոշմամբ նշանակվում է լուծարային հանձնաժողով:
3. «Արտակարգ իրավիճակների բնագավառում ծրագրերի իրականացման գրասենյակ» պետական հիմնարկը չունի իրեն տնօրինմանը հանձնված (ամրացված) ինքնուրույն հաշվեկշռային անշարժ գույք:

Նախարար                                                             Ա. Երիցյան

